
[bookmark: _GoBack]შეხვედრას ესწრებოდნენ:
1. ტომაშ პერნიცკი, ჩეხეთის რესპუბლიკის ელჩი საქართველოში
2. იან ჩერნიკი, ჩეხეთის განვითარების სააგენტოს წარმომადგენელი
3. დავით სერგეენკო - შრომის, ჯანმრთელობისა და სოციალური დაცვის მინისტრი
4. თამილა ბარკალაია - შრომის, ჯანმრთელობისა და სოციალური დაცვის მინისტრის მოადგილე
5. მაია ლაგვილავა - შრომის, ჯანმრთელობისა და სოციალური დაცვის მინისტრის მოადგილე
ჩეხეთის ელჩმა მადლობა გადაუხადა მინისტრს ნაყოფიერი თანამშრომლობისათვის. ელჩმა დანანებით აღნიშნა, რომ მალე ეწურება ელჩის უფლებამოსილების ვადა. მან დადებითად შეაფასა საქართველოში ყოფნის პერიოდი და სამინისტროსთან პარტნიორობით განხორციელებული წარმატებული პროექტები. 
შეხვედრის ფარგლებში ჩეხეთის ელჩმა წარმოადგინე შემდეგი ინიციატივა:
Masaryk Memorial Cancer Institute-ის სურვილია, რომ საქართველოს შესთავაზოს მაღალი ხარისხის მეორადი სამედიცინო აპარატურა, რომელიც იქნება დონორული დახმარება და ითხოვა, მივაწოდოთ პრიორიტეტული სამედიცინო აპარატურისა და აღჭურვილობის სია. აქვე აღნიშნა, რომ ტრასპორტირება ქართული მხარის მიერ უნდა იქნას უზრუნველყოფილი.
მინისტრმა მადლობა გადაუხადა ამ ინიციატივისთვის და ზოგადად, მხარეთა შორის განხორციელებული პარტნიორული თანამშორმლობისათვის და აღნიშნა, რომ უმჯობესი იქნებოდა თვითონ ჩეხეთის მხარეს წარმოედგინა აპარატურის ჩამონათვალი, რისი დონაციის სურვილიც ექნებათ, რათა უფრო მარტივად მოხდეს პრიორიტეტული სამედიცინო აპარატურის შერჩევა. აქვე, ბატონმა დავითმა აღნიშნა, რომ აპარატურის შერჩევის პარალელურად უნდა მოხდეს ტრანსპორტირების ხარჯთაღრიცხვა, რათა დადგინდეს ამა თუ იმ სამედიცინო აპარატურის ტრანსპორტირების ხარჯთეფექტურობა.  
ჩეხეთის ელჩმა სთხოვა იან ჩერნიკს, რომ დროულად მიმართოს შესაბამის ინსტიტუტის ჩეხეთის რესპუბლიკაში, სამედიცინო აპარატურის ნუსხის გამოგზავნის მიზნით, რის შემდგომაც სამინისტრო იმსჯელებს აპარატურის შერჩევისა და დონაციის მიზანშეწონილობის საკითხზე. 

